
 

 

Ariben, 2024ko apirilaren 4an, eguerdiko 

hamabi eta erdietan, Aezkoako Batzarre Nagusiak 

bilkura arrunta egin du, lehenengo deialdian, legez 

deituta, haren presidente titularrak zuzenduta eta 

jarraian adierazten diren kideak bertan zirela, 

eguneko honako gai hauek aztertzeko: 

 

 

 

BILDUTAKOAK 

Batzarreburu jauna: Karlos Bueno Reka 

Batzarrekide jaun/anderak: Anchorena Laurenz, Francisco Javier - Galarza 

Larrayoz, Maria Carmen – Merino Iriarte, Juan Esteban – Zabalza Barberena, 

Izaskun.  

 

LEHENENGOA.- AURREKO BILKURAREN AKTA ONESTEA.  

 

2024ko otsailaren 12an egindako bilkuraren akta onetsi da, eragozpenik 

agertu ez baita.   

  

BIGARRENA.- 2023 OIHAN PLANEKO ENKANTEA  

 

 Aurreko bilkuran Batzarre Nagusiaren Osoko Bilkurak erabakitakoari 

jarraikiz baso enkantea eginda, enkantearen emaitzaren berri eman da:  

 

1. loteari dagokionez (Gibelea alderdian dago, eta hasiera batez 

101.430,82 €-an baloratuta dago), hiru enpresek aurkeztu zuten eskaintza, 

jarraian adierazten diren zenbatekokoak: 

- Arpana formación Forestal 173.880,00 € 

- Maderas Barbiur SL.  150.000,00 € 

- Maderas Larreta 135.455,00 € 

 

2. loterako (Paraisos inguruan dago eta 66.621,10 € balio du) honako 

eskaintza hauek aurkeztu ziren: 

- Maderas Barbiur SL:  123.680,00 € 

- Maderas Larreta:        67.000,00 € 

 

Baso loteak behin-behinean esleitu zitzaizkien eskaintza ekonomiko 

handiena aurkeztu zuten eskaintzaileei, eta seirena hobetzeko epean eskaintza 

hobeagorik aurkeztu ez zenez, behin-behineko esleipena behin betiko bihurtu 

zen. Beraz, loteak honako eskaintzaile hauei esleitu zaizkie, ondoren adierazten 

diren zenbatekoetan: 

 

Lotea Esleipenduna 
Hasierako 

tasazioa 
Esleipena % Igoera 

1 Arpana formación Forestal 101.430,82 € 173.880,00 € 71,43% 

2 Maderas Barbiur SL 66.621,10 € 123.680,00 € 85,65% 
 

Batzarre Nagusia jakinaren gainean gelditu da. Bestalde, Batzarreburu 

jaunak jakinarazi du datorren astean Paraisos alderdia ustiatzen hastea 

aurreikusi dela, turismo gehien biltzen den denboralditik kanpo ekainean 

amaitzeko asmoz. Gainera, baso ustiapena amaitu baino lehenago Irabiako 



pista hobetzeko lanei ekin behar izanez gero, enpresa esleipendunak 

konpromisoa hartu du lanak eten eta datorren urtean jarraitzea egurraren 

ustiapenarekin.  

 

HIRUGARRENA.- LANGABEAK KONTRATATZEKO DIRULAGUNTZAK. ARAUTEGI 

BERRIA.  

 

 Jakinarazi da laster argitaratuko dela 2024rako langabetuak 

kontratatzeko laguntzak eskatzeko kreditu-gaikuntza. Osoko Bilkurak baditu, 

dagoeneko, espedienteak onartuta. Laguntza horiek arautzen dituzten oinarri 

berriak ere argitaratuko dira.  Aldaketa horiek eraginen diete NAOn 

argitaratzen denetik aurrera egiten diren kontratuekin lotutako eskaerei. 

Argitaratuko diren aldaketei buruz daukagun informazioa honako hau da: 

- Egin beharreko obra eta zerbitzuen baldintzak: aurkezten den 

obra/zerbitzuen proiektuak autonomia izan behar du erakundearen 

jardueraren barruan, ohiko zereginetatik bereizi behar da eta justifikatu egin 

behar da. 

- Enplegu Agentziak aurrez hautatutako pertsonen zerrenda: izapidetze 

bera jarraituko da lan eskaintzaren bidez, eta erakundeak kontratazio 

proiektuak onartu eta hautaketa egin beharko du, orain arte bezala. 

 - Kontratatu beharreko pertsonek bete beharreko baldintzak: Deialdi 

honen babesean dagoeneko kontratatuak eta diruz lagunduak izan diren 

pertsonen kontratazio-betekizuna aldatu da: orain arte, indarrean dagoen 

urtean eta aurrekoan tokiko erakunde berak kontratatuak izan diren pertsonei 

eragiten zien. Aldaketa uneko urtearekin eta aurreko biekin onetsiko da, bai 

eta Nafarroako Foru Komunitateko edozein toki-erakundetan ere, A taldeko 

pertsonei dagokienez izan ezik; kasu horretan, salbuespenik gabe kontratatu 

ahal izanen da. 

- Aurreikusitako talde batzuk beste modu batera kokatuta daude; 

adibidez, A taldean ez dira sartzen 51 urtetik gorakoak, 55 urtetik gorakoak 

baizik. 

 

Aldaketa horiek datozen egunetan argitaratuko dira NAOn, eta, 

ondoren, 2024. urteari dagozkion dirulaguntzak eskatzeko epea irekiko da. 

Oraingoz, Batzarre Nagusiak lehen bi kontratazioak eginak ditu, Kultur Olarako 

pertsona bat eta Baso Lanetarako pertsona bat, eta Baso Lanen bigarren 

kontratazioa egiteke dago. 

Ikusiko da, erregulazio berri horrekin kontratatutako pertsonen profilaren 

arabera aurreikusitako kontratazio guztietarako dirulaguntzarik dagoen. 

Osoko Bilkura jakinaren gainean dago. 

 

LAUGARRENA.- JTLP(JASANGARRITASUN TURISTIKOAREN LURRALDE PLANA): 

AURRIKUSITAKO JARDUKETEI BURUZKO INFORMAZIOA; JASANGARRITASUN 

PLANEAN SARTZEKO AKORDIOA, BIDEZKOA BADA. 

AEZKOAKO BATZARRE NAGUSIAREN ETA CEDERNA-GARALUR ELKARTEAREN 

ARTEKO HITZARMENA SINATZEA, PIRINIOETAKO JASANGARRITASUN 

TURISTIKOAREN LURRALDE PLANEAN ,2023-2025, SARTZEKO, EUROPAR 

BATASUNAK - NEXT GENERATION EU-REN BIDEZ FINANTZATUTAKOA.  

 

Berrikusi dira azken hilabeteotan egin diren bileretan Helmugako 

Jasangarritasun Turistikoaren Lurralde Planari aurkeztutako proposamenak. 

Hasiera batean, Irabiako pista hobetzeko proiektua, Kultur Olako sukalde-

tabernarako ekipamendua eta Aribeko harrera gunerakoak (orain arte 

Batzarre Nagusi honek sustatutakoak) deialdi honetan sartzeari buruz hitz egin 



zen. Hala ere, harrera-gunearen proiektuari dagokionez, izapidetze oso luzea 

izanen dela aurreikusten da, eta oraindik ez da akordio irmorik lortu udalarekin. 

Beharrezkoa izanen da baimenak lortzea eta azterketa espezifikoak egitea, 

ibaiaren ertzean dagoen eremu bat delako, eta uholdeak azpiegitura 

horretaraino irits daitezkeelako. Horrek guztiak atzerapen handia ekarriko du, 

eta obrak justifikatzeko epeak betetzea eragotziko du; eta, beraz, Aribeko 

harrera guneari hasiera batean esleitutako funtsek Irabiako pista hobetzeko 

proiektua handitzeko balio dezakete. 

JTLP osoaren barruan, eremu osoan aurreikusitako jarduketa guztien % 30 

gutxienez, lehenengo urte honetan gauzatu behar da. Batzarre Nagusi honen 

proiektuei dagokienez, sukaldearena osorik gauzatuta dago; eta, Aribeko 

harrera guneari dagokionez, hasierako memoria baino ez dago idatzita, 

Irabiako pistaren azpiegiturak hobetzeari buruzkoarekin gertatzen den 

bezalaxe. 
 

 Gaia eztabaidaturik, Europar Batasuna-Next Generation EUk 

finantzatutako 2023-2025 aldirako Pirinioetako Turismo Jasangarritasuneko 

Planean sartu beharreko proiektuei dagokienez, Osoko Bilkurak honako hau 

ERABAKI DU: 

 

LEHENENGOA.- PSTD-Pirineoko Cederna-Garalur teknikaren bidez aldaketa 

proposamen bat helaraztea Pirinioetako Batzorde Teknikoari, Irabiako pista 

hobetzeko proiektura bidera dezan hasiera batez Aribeko harrera gunerako 

esleitutako zenbatekoa.  

Aldaketa hori onartuz gero, Batzarre Nagusiak aztertuko du, baimen 

guztiak eskuratu ondoren eta Aribeko Udalarekin adostu ondoren, Aribeko 

harrera gunea (horren barnean, aparkaleku bat egitea) egiteko proiektua 

beste laguntza deialdi batera aurkezten duen. 

 

BIGARRENA.- Ikusi da «Irabiako pistako eta Arrazolako harrera guneko 

azpiegituren hobetzea» izeneko memoria baloratua, 2019ko apirilaren 11koa, 

Aezkoako Batzarre Nagusiak sustatua eta Lur Geroak idatzia. Memoria horrek 

honako jarduketak hauek biltzen ditu: Irabiako pistan (Mendilatz aterpetxearen 

eta urtegiko aparkalekuaren artean) egin beharreko hobekuntzen eta/edo 

konponketen definizioa, xehetasunak eta aurrekontuen memoria, eta 

Arrazolako aparkaleku nagusiarena ere. Helburua da azpiegitura hori egoera 

onean mantentzea, oihan loteak baldintza egokietan atera ahal izateko eta 

turismoak Irabiako urtegira sartu ahal izateko. Aurrekontu hori indarrean 

dauden prezioak kontuan hartuta eguneratuko da, eta barne hartuko ditu 

gehienez ere 560.000,00 €-ko zenbatekoa eginen duten jarduketak, behin 

betiko proiektua idazteko eta obrak zuzentzeko ordainsari teknikoak barne. 

Batzarre Nagusiko Osoko Bilkurak, bildutakoen aho batez, ERABAKI DU: 

 

1.- Onestea Irabiako pistako eta Arrazolako harrera guneko azpiegituren 

hobetzea izeneko memoria baloratua, 2019ko apirilaren 11koa, Aezkoako 

Batzarre Nagusiak sustatua eta Lur Geroak idatzia. Memoria horrek honako 

jarduketak hauek biltzen ditu: Irabiako pistan (Mendilatz aterpetxearen eta 

urtegiko aparkalekuaren artean) egin beharreko hobekuntzen eta/edo 

konponketen definizioa, xehetasunak eta aurrekontuen memoria, eta 

Arrazolako aparkaleku nagusiarena ere. Helburua da azpiegitura hori egoera 

onean mantentzea, oihan loteak baldintza egokietan atera ahal izateko eta 

turismoak Irabiako urtegira sartu ahal izateko. Batzarre Nagusik honek 

onartutako aldaketa eskaera onartuz gero, memoria hori eguneratu eginen da, 

eta behin betiko proiektua idatziko du, indarrean dauden prezioak erabiliz, 



gehienez ere 560.000,00 €-ko zenbatekora arte (proiektua idazteko eta obrak 

zuzentzeko ordainsari teknikoak barne). Zenbateko hori memoria honetarako 

hasieran aurreikusitakoa eta Aribeko harrera-gunearena batuta ateratzen da. 

2.- “Irabiako pistan eta Arrazolako aparkalekuan azpiegiturak hobetzea, 

turismo jasangarria eta kalitatezko oihan-ateratzea sustatzeko”  izeneko obra  

PIRINIOETAKO HELMUGAKO JASANGARRITASUN TURISTIKOKO 2023-2025 

PLANAREN barruan sartzeko eskatzea. 

Jarduera hori honakoekin bat dator: 2. ardatzarekin (Energia 

eraginkortasuna hobetzea) eta 4.1.2 jarduerarekin (Irabiako pistaren eta 

Arrazolako harrera gunearen azpiegitura hobetu). Aurrekontua: 560.000.00 €. 

073 etiketa klimatikoa, % 100eko ekarpena. 

 3. – Batzarreburuari edo haren legezko ordezkoari ahalmena ematea, 

eskaera egiteko eta horretarako behar diren kudeaketak egiteko, baita 

Aezkoako Batzarre Nagusiaren eta Cederna-Garalur elkartearen arteko 

hitzarmena sinatzeko ere, Pirinioetako Jasangarritasun Turistikoaren Lurralde 

Planean ,2023-2025, sartzeko. 

4.- Cederna Garalur elkarteari erabaki honen berri ematea. 

 

HIRUGARRENA.- Ikusi da Aezkoako Batzarre Nagusiak sustatutako "Kultur Olako 

sukalde-ekipamendua" izeneko jarduketen memoria. Bertan jasota daude  

Kultur Olako taberna-jatetxea hornitzeko kontratuaren barruan egindako 

jarduketak eta puntu hori abian jartzeko beharrezkoak direnak ere. Batzarre 

Nagusiaren Osoko Bilkurak, bertaratutako guztiak bat etorrita, honako hau 

ERABAKI DU: 
  

 1.- Onestea "Kultur Olako sukaldeko ekipamendua" izeneko memoria 

baloratua eta hura abian jartzeko beharrezko jarduerak. 

2.- Memoria hori 2023-2025 PIRINIOETAKO HELMUGAKO 

JASANGARRITASUN TURISTIKOKO PLANAREN barruan sartzeko eskatzea. 

Jarduera bat dator planeko ardatz hauekin: 4. Ardatzarekin, 

lehiakortasuna; 12.2 jarduketarekin, eskaintza gastronomikoa bultzatzeko plana; 

12.1.2 ekintzarekin, Kultur Olako sukaldeko ekipamendua. Aurrekontua: 

71.435,00 €. Ez du etiketa klimatikorik.  

3. – Batzarreburua edo haren legezko ordezkoari ahalmena ematea, 

eskaera egiteko eta horretarako behar diren kudeaketak egiteko. 

4.- Cederna Garalur elkarteari erabaki honen berri ematea. 
 

  

LAUGARRENA.- Aezkoako Batzarre Nagusiak sustatutako "Auto 

elektrikoak kargatzeko estazioak" izeneko jardueren memoria ikusita, ERABAKI 

DA: 

 

 1.- Auto elektrikoak kargatzeko estazioak instalatzeko aurrekontua 

onartzea ". 

2-. Hori 2023-2025 PIRINIOETAKO HELMUGAKO JASANGARRITASUN 

TURISTIKOKO PLANAREN barruan sartzeko eskatzea. 

Jarduera hau 4. ardatzari dagokio: Lehiakortasuna, 11.1 jarduketa- Produktua 

sortzea eta Pirinioetako turismo-lehiakortasunerako plana: 11.000,00 €. Etiketa 

klimatikorik gabe. 

3. – Ahalmena ematea batzarreburuari, edo haren legezko ordezkoari, 

eskaera egiteko eta horretarako beharrezkoak diren kudeaketak egiteko, baita 

Aezkoako Batzarre Nagusiaren eta Cederna-Garalur elkartearen arteko 

hitzarmena sinatzeko ere, Pirinioetako Jasangarritasun Turistikoaren Lurralde 

Planean ,2023-2025, sartzeko. 

 4. – Akordio hau helaraztea cederna Garalur Elkarteari.  



Jakinarazi da iruzurraren aurkako planari buruzko beharrezko jarduerak 

izapidetzeke daudela, Minerva plataformaren eta Coffee plataformaren bidez. 

Coffee plataforma Cederna-Garalur Elkartearen teknikak lantzen ari da 

Ministerioarekin. 

Irabiako pistaren proiektua handitzeko dirulaguntza transferitzea 

onartuko balitz, jarduketen zenbatespena honela banakatuko litzateke: 

 

 Obren exekuzio materialaren aurrekontua    

 367.400,00 

% 16 gastu orokorrak eta industria etekina      58.784,00 

Batuketa partziala    426.184,00 

BEZa, % 21      89.498,64 

Obrak, guztira    515.682,64 

 

Proiektua idaztea eta obrak zuzentzea (IHPren % 10)      36.740,00 

BEZa, % 21        7.715,40 

Proiektuaren ordainsari teknikoak, guztira:     44.455,40 € 

GUZTIRA:     560.138,04 € 

 

 

BOSGARRENA.- AUTOKARABANENTZAKO GUNEETARAKO ARAUTEGI BERRIA 

  

 Nafarroako Aldizkari Ofizialean martxoaren 22an argitaratu zen araudi 

berri bat, Nafarroako Foru Komunitatean autokarabanen, karabanen eta 

antzekoen turismo ibiltariaren gaua igarotzeko eremu guztiei eragiten diena. 
   

Gaua igarotzeko hiru kategoria ezarri dira: oinarrizkoa (gehienez 20 

plaza), plusa (gehienez 40 plaza) eta osagarria (turismo-jarduera bati edo 

establezimendu bati lotuak, eta oinarrizko kategoriakoak edo plusekoak izan 

daitezke, dituzten zerbitzuen mailaren arabera). 

Guztiek bete beharreko baldintza tekniko orokorrak dituzte perimetro-

itxiturari, bideei, argiztapenari, seinaleztapenari, sarbideen kontrolari, 

bereizgarriari eta zerbitzu eta instalazioei dagokienez. 

Osoko Bilkurak erabaki du baldintza guztiak berrikustea eta zehaztea zer 

jarduketa egin behar diren araudi honetan ezarritakoa betetzeko, inskribatu 

eta jendearentzat ireki aurretik. Bereziki, edateko uraren puntu bat jartzeko 

aukera ikusi behar da, edo edangarri bihurtzeko sistema bat onargarria ote 

den; halaber, dutxaren neurriak egiaztatu behar dira, minusbaliotasuna duten 

pertsonei egokitzeko eta dutxa bat gehiago jartzeko, bai eta ur andela 

osagarriak ere. 
 

 

SEIGARRENA.- IRABIAKO PISTAN JTLP (JASANGARRITASUN TURISTIKOAREN 

LURRALDE PLANA) JARDUKETEN PROIEKTUA ETA ZUZENDARITZA IDAZTEA. 

 

Bilkura honetako laugarren puntuan zehaztutakoaren arabera, eta 

Aribeko harrera-gunerako aurreikusitako kredituak Irabiako pistako azpiegiturak 

hobetzeko proiektura eta Arrazolako harrera-gunera transferitzea onartuko 

delakoan (560.000,00 €-ko gehieneko zenbatekora arteko jarduketak barne, 

behin betiko proiektua idazteko ordainsari teknikoak eta obren zuzendaritza 

barne), Batzarre Nagusiaren Osoko Bilkurak honako hau erabaki du: 

Ministerioak PRTR funtsetarako eta, zehazki, helmugako jasangarritasun 

turistikoko planeko jarduketetarako gaitutako plataformen bidez behar den 

aurretiazko izapidetzea egin ahal izan ondoren: 



 

- Irabiako pistako azpiegiturak hobetzeko proiektua idazteko zerbitzu-

kontratua esleitzeko lizitaziorako deia egitea, eta, hala badagokio, obren 

zuzendaritza fakultatiboa eta Segurtasuna eta Osasuna koordinatzea. 

- Ikusita ordainsari teknikoetarako aurreikusitako zenbatekoa hogeita 

hamasei mila zazpiehun eta berrogei eurokoa dela, BEZik gabe, (36.040,00 €) 

kontratua lizitatzeko eta esleitzeko prozedura, Kontratu Publikoei buruzko 

apirilaren 13ko 2/2018 Foru Legearen 80. artikuluan xedatutakoaren arabera, 

prozedura sinplifikatua erabiliko da: 

   
Prozedura sinplifikatuan, kontratazio-organoak eskaintza eskatzen die hainbat 

enpresa edo profesional gaituri, eta kontratua arrazoituta esleitzen du. 60.000 

eurotik beherako balio zenbatetsia duten zerbitzu- eta hornidura-kontratuetan 

eta 200.000 eurotik beherako balio zenbatetsia duten obra-kontratuetan bakarrik 

erabili ahal izanen da. Kontratazio-organoak, ahal den guztietan, kontratua 

gauzatu dezaketen 5 enpresa edo profesionali gutxienez eskatuko dizkie 

eskaintzak. 
 

 Kontratuaren prezioaren barruan proiektua idaztea eta, hala badagokio, 

obren zuzendaritza fakultatiboa sartzen dira, betiere obrak benetan 

esleitzearen baldintzapean. 

Osoko Bilkurak kontratuaren lizitazioa eta esleipena arautuko duen 

baldintza-agiria onartu du, eta akta honi atxiki zaio eranskin gisa. 

Espediente hau izapidetuko da lizitazioaren aurreko jarduerak egin 

behar diren plataformen erabilgarritasuna Batzarre Nagusi honi jakinarazten 

zaion unean.  

 

ZAZPIGARRENA.- OIHAN-LOTEEN KALTEAK AITORTZEKO AKTAK. EGOERA. 

FIDANTZEN ITZULTZEA ONARTZEA, BIDEZKOA BADA. 

 

 Oihan loteen ateratzea amaitu ondoren, kalteen ikuskaritza egiten da 

eta datuak azterketa-aktan jasota daude. Bertan agertzen dira eragindako 

kalteak, esaterako, botatako beste zuhaitzak, pistetan egindako nahiz egiteke 

dauden konponketak. Esleipendunak, berrikuspena egiten duten mendietako 

langileek eta Ibarreko Batzarre Nagusiak sinatu behar dituzte aktak. Ondoren, 

aktaren edukia Ingurumeneko Zuzendaritza Nagusiaren ebazpen bidez 

onartzen da.  Hala ere, duela urte batzuetatik hona, ez da jaso sinatutako eta 

Departamentuari bidalitako akten onarpenik; beraz, ez da izapidetu fidantzen 

itzultzea eta zuhaitz gehigarrien ordainketa. Horrek egoera ekonomiko 

konplexua dakarkie bai zurgileei, baita Batzarre Nagusiari ere; izan ere, egiteke 

dauden akta guztiak onartuz gero,  azkenak itzuli beharko luke gordailuan 

duen diru-kopuru handia. Ikusirik eskaera ugari egin direla, egiteke dauden 

akten onarpena arindu dadin (oraindik ebatzi gabe daude) eta duela urte 

batzuetatik hona fidantzak gordailututa dituztenei kalte ekonomikorik ez 

eragiteko, Batzarre Nagusiari proposatu zaio itzultzen hastea kalterik ez duten 

espediente horien kasuan. Egiteke utzi dira zuhaitz gehiago bota izanaren edo 

pistetan kalteak iragan izana adierazten dituztenak, horiek ebatzi arte. Gai hori 

zuraren arloko hainbat enpresekin landu da, eta enpresa horiek aitortu dute 

fidantza gisa hainbat toki-erakundetan atxikita ditutela diru-kopuru handia. 

Osoko Bilkurak erabaki du, antzinatasunaren arabera, baso-loteen 

fidantzak itzultzen hastea, baldin eta lote horien aitorpen aktetan jaso ez bada 

kalterik edo zuhaitz gehiago bota ez izana. ik. erantsita, arintasun handiagoa 

bermatzeko eta eragindako enpresei kalte ekonomikorik ez egiteko. 

 



ZORTZIGARRENA.- ADMINISTRARI LAGUNTZAILEAREN KONTRATUA: ORAINGO 

EGOERA ETA HORRI BURUZKO PROPOSAMENA 

 

Administrari laguntzailearen kontratua lanaldi osora zabaldu zen 

kudeaketa agindu bat betetzeko. Horren epealdia bukatutakoa,  presidenteak 

proposatu du % 100eko lanaldiarekin jarraitzea abendura arte, langileak egin 

ahal izan ditzan orain arteko kudeaketa administratiboa eta Kultur Olako 

bisitarien artatzea. Gaia interesdunarekin hitz egin da, eta ados dago. Datorren 

urteko plantillari begira, abenduan zehaztuko da zer egin plazarekin. 

Une honetan administrazio kontratu bat da, harik eta lanpostua modu 

iraunkorrean betetzen den arte, eszedentziagatik lanera itzultzeko epea amaitu 

arte. Beraz, berariazko deialdi bat egin beharko da.  

Batzarre Nagusiak lanaldiarekin % 100ean jarraitzea erabaki du, 

proposatutakoaren arabera, abendura arte (abendua barne). Aurrekontu-

zuzkidura berrikusiko da, hala badagokio, beharrezko doikuntzak egiteko. 

 

BEDERATZIGARRENA.- ATF (Oihan lanen jarduerak) KONTRATUEN ALDAKETA: 

LOTEAK 1-BIRLANDAKETA ETA 2-UDAKO GARBIKETAK. 

 

Jakinarazi da, landaketa-jardukeei (1. lotea – Baso-berritzea) uko egiteko 

eskaera izapidetu dela, lanen zuzendaritza teknikoak eskatuta; izan ere, 

eguraldiak eragotzi du landatu beharreko eremura sartzea eta lan  

kontratuei eragin die (udako garbiketak), leku berean egitekoak direlako 

udako garbiketen bidezko mantentze-lanak eta aurrikusitako birlandatzeak. 

Lanek 9,75 hektarea hartzen dituzte.  

1. lotea Excavaciones Mendizar enpresari esleitu zitzaion, eta 2. lotea, 

berriz, Hernando jaunari, eta haiekin hartu-emanak izan dira dagoeneko.  

Lanen hasierako aurrekontuari dagokionez, 1. Lotearena 40.405,47 €-koa izanen 

litzateke, BEZik gabe, eta enpresak eskainitako baja aplikatuko zaio. Lanak 

egiteko prezioa 44.451,96 €-koa izanen da, BEZik gabe ( % 2,10eko 

beherapena). 

2. lotearen hasierako aurrekontua 4.165,32 €-koa izanen litzateke, BEZik 

gabe, hau da, 4.159,49 €- lanak egiteko, eskainitako baja aplikatuta ( % 0,14ko 

baja). 

 

Osoko Bilkurak berretsi du aurkeztutako ukoa, ezin zelako bermatu lanak 

ezarritako epean behar bezala eginen zirenik, izandako eguraldiagatik. 

 

HAMARGARRENA: NPB (PAC), AURREKONTUAREN EXEKUZIOAREN EGOERA, BESTE 

BATZUK 

 

- NPB (PAC) 

NPBrako kanpaina hasi ondoren, bazkaleku eremuei egindako 

alegazioak partzialki onartu direla jakinarazi da; zati bat guztiz onartu da, 

alegia, dirulaguntzetarako koefizientea aldatzea (6.1.1, 6.1.17 eta 7.5.6 lur-

zatiak);  beste batzuetan partzialki onartu da (4.1.1 eta 9.1.4 lur-zatikak);  eta 

ezezkoa eman zaio  5.1.1 lur-zatiaren % 100era aldatzeko eskaerari.  

Dagoeneko egin da hektareen hasierako banaketa, eskatzaile guztien 

artean; horri dagokionez, adierazi behar da aurten zenbait pertsonak eskatu 

dutela aurreko kanpainetan esleitutako hektareak handitzea, eta abere-karga 

nahikoa dutela eskatutako kopuruak esleitzeko, gainerako onuradunen indizea 

kontuan hartuta. Aitorpena martxoaren 29an aurkeztu da, eta itzulketak egin 

arte itxaron beharko da, banaketa berriak egin ahal izateko. 

Batzarre Nagusia jakinaren gainean dago. 



  

 - Aurrekontuaren exekuzioa. Egoera. 

 Aurrekontu arruntaren gauzatze egoera aurkeztu da, partidak eta lotura 

poltsa dituena. Horri dagokionez, adierazi da aurrekontuan aldaketak egitea 

aurreikusi behar dela, inbertsioak gauzatzeko benetako aukerara egokitzeko. 

Gai horri buruzko informazioa emanen da aldian-aldian. 

 

- Irati Elkartearen dirulaguntza eskaera. 

Bere garaian sinatutako hitzarmenarekin bat etorriz, 2024. urterako 

laguntza eskaera aurkeztu da. Batzarre Nagusi honen aurrekontuan mila eta 

berrehun euroko aurreikuspena dago. Eskabidearekin batera, aurreko 

ekitaldiko kontuen likidazioa aurkeztu da. Laguntza ohiko moduan ordainduko 

da. 

 

- Oihan kudeaketari buruzko hitzaldia. 

Kultur Olako langileak proposamena egin du, basoen kudeaketari 

buruzko hitzaldia antola dadin, herritarrei eta turistei zuzendutakoa. Basozaintza 

Zerbitzuak interesa agertu du, eta jakinarazi du, antolatzeko, ofizialki eskatu 

behar dela. 

Osoko Bilkurak erabaki du Ingurumeneko Departamentuari eskatzea, 

eskualdeko zerbitzuaren bidez. 

 

 - Ondare-erantzukizuneko espedientearen errekurtsoa. 

  Nafarroako Justizia Auzitegi Nagusiko Administrazioarekiko Auzien Salak 

egindako helarazpenaren berri eman du. Salak adierazi du, Batzarre Nagusi 

honi  aurkeztutako ondare-erantzukizunaren erreklamazioaren ustezko ezestea 

(administrazioaren isiltasunagatik) dela eta, ez duela aurkeztutako 

administrazioarekiko auzi-errekurtsoari buruz jakiteko eskumenik. 

Gogorarazi da gai hau 2022ko ekainean Orbaizetako munizio olaren 

inguruan hildako emakumearen kasuarekin lotuta dagoela.  

Orbaizetako munizio olaren inguruan, 2022ko ekainean, olara sarbidea 

ematen duen errepidearen eskuineko ertzetik errekara erori zen emakume bat 

hil izanari buruzkoa da errekurtsoa.  

Hasierako erreklamazioa 2022ko abenduan aurkeztu zen Batzarre Nagusi 

honetan. Bere garaian, aseguruarekin jarri ginen harremanetan, espediente 

hau zela eta.  

Osoko Bilkurak erabaki du espedientea Biderkari bidaltzea, hark 

aztertzeko, eta, hala badagokio, dagokion idazkia aurkez dezan. 

 

 

HAMARGARRENA.- GALDERAK ETA ESKEAK 

 

 Ez da galde-eskerik egin.   

 

 Eta aztertzeko gai gehiagorik agertu ez baita, bilkura bukatutzat eman 

da goian adierazitako eguneko arratsaldeko hirurak eta hogeita hamar 

minutuak zirela. Esandakoa jasotzeko akta hau luzatu da, eta nik, idazkariak, 

egiaztatzen dut.  

  

 


